
Proxecto de orde pola que se regula a tarifa especifica +65 nos servizos
publicos de transporte interurbano de uso xeral da competencia da
Xunta de Galicia

A Lei 10/2016, do 19 de xullo, de medidas urxentes para a actualizacién do
sistema de transporte publico de Galicia regula o Plan de Transporte Publico
de Galicia (PTPG) como o instrumento mediante o cal se establece a
ordenacion dos servizos de transporte publico regular da competencia da
Administracion xeral da Comunidade Autonoma, asi como a coordinacion do
conxunto de servizos de transporte publico que se desenvolvan na Comunidade
Autdnoma, establecendo como obxectivos do mesmo os de facilitar a
mobilidade das persoas en termos de igualdade, seguridade, calidade,
eficiencia social e sostibilidade econdémico-financeira e medioambiental,
fomentando e potenciando o uso prioritario do transporte publico en calquera
dos seus modos, facilitando a intermodalidade do servizo e a sua accesibilidade
as persoas.

En desenvolvemento da dita previsién legal, a Xunta de Galicia aprobou o
PTPG, que no seu apartado 6.6.1, referente aos principios xerais do sistema
tarifario, prevé a posibilidade de establecer bonos sociais, vinculados a
politicas ou actuacions transversais dos poderes publicos no ambito social, nos
que se tomaran en consideracion as condicions especificas das persoas usuarias
ou das suas unidades familiares, tales como familias numerosas, estudantes,
xubilados ou nivel de renda, sen que, en ningun caso, se establezan bonos
socias atendendo a criterios exclusivamente territoriais, como a residencia, ou
a condiciéns discriminatorias, como a raza, a relixion ou a opinién da persoa
usuaria.

Este mesmo apartado 6.6.1 do PTPG prevé que, igualmente, xunto coas
anteriores tarifas bonificadas poderan establecerse e xestionarse, no marco do
sistema de transporte publico, bonificacions adicionais promovidas pola propia
administracion titular do servizo (..) ou por calquera outra administracion,
entidade, agrupacion ou colectivo interesado na promocion do transporte
publico ou na prestacion dun servizo ao colectivo ao que dirixan a sua
actuacion.

Estas previsidns son complementadas coa do apartado 6.7 do dito PTPG, que
fai mencion & intencion da Xunta de Galicia de analizar a repercusion
econdmica e a viabilidade da implantacion dunha tarifa bonificada para
maiores da ideade de xubilacion establecida con caracter xeral en cada
momento.

Acadada a plena implantacién no conxunto da Comunidade Auténoma de
Galicia da denominada Tarifa Xente Nova consonte co establecido pola Orde
da Conselleria de Infraestruturas e Mobilidade do 18 de decembro de 2019,
pola que se regula a tarifa especifica Xente Nova no transporte publico
interurbano da competencia da Xunta de Galicia, e analizada a sua evolucién
e as vantaxes sociais derivadas da sua implantacion e utilizacién, apréciase a
conveniencia de avanzar na lifia prevista no citado apartado 6.7 do PTPG, e
proceder a implantacion dunha tarifa especifica para persoas maiores de 65
anos, que facilite o seu acceso ao sistema publico de transporte da
titularidade da Xunta de Galicia.

Para tal fin, recéllense nesta disposicidén o conxunto de regras que garantan
a aplicacién da nova tarifa +65 nos medios de transporte, na dobre vertente
dos dereitos e das obrigas das persoas beneficiarias desta tarifa.

En virtude do exposto, en exercicio das facultades que me confire o artigo
34 da Lei 1/1983, do 22 de febreiro, de normas reguladoras da Xunta e da sta
Presidencia,

ACORDO

Artigo 1. Obxecto

Esta orde ten por obxecto desenvolver a regulacidon dunha tarifa especifica
aplicable ao colectivo de persoas usuarias dos servizos publicos de
transporte regular interurbano de uso xeral incluidas na categoria de +65.

Para os efectos desta orde, teran a consideracion de +65 as persoas usuarias
dos servizos publicos de transporte regular interurbano de uso xeral por
estrada con idade superior a 65 anos.

A tarifa establecida consonte co anterior terd a denominacidon de tarifa
II+651 .

Artigo 2. Tarifa aplicable

As persoas as que lles resulte de aplicacidn a tarifa +65, que cumpra cos
requisitos establecidos nesta orde, aplicaraselle unha tarifa de cero euros
(0,00 €) nas viaxes interurbanas realizadas en servizos de transporte publico
regular de viaxeiros/as por estrada de uso xeral da competencia da Xunta de
Galicia, cun nimero maximo de sesenta (60) viaxes mensuais por persoa
usuaria, e de acordo coas condicions de funcionamento establecidas nesta
orde.

Artigo 3. Medio de pagamento requirido para a aplicacién da tarifa +65

O medio de pagamento requirido para a aplicacidn da tarifa +65 é a Tarxeta
da Mobilidade de Galicia (en diante, TMG) da que sexa titular a persoa que
tefla acceso a esta tarifa.

Este medio de pagamento podera ser complementado ou, incluso,
substituido, por unha tarxeta especifica desta tarifa +65, ou por outros
sistemas no marco do proxecto Plataforma Galega de Mobilidade 4.0 que
esta desenvolvendo a Xunta de Galicia, para o que se estara ao establecido
na disposicion adicional terceira desta orde.

Artigo 4. Procedemento de aplicacion da tarifa +65

1. A tarifa +65 aplicarase as persoas titulares de Tarxetas da Mobilidade de
Galicia (TMG) que, consonte cos datos rexistrados no proceso de adquisicion,
ou os verificados pola Administracién de oficio, sexan maiores de 65 anos.

Para a aplicabilidade desta tarifa, as ditas persoas aboaran coa sua tarxeta
TMG os desprazamentos que realicen en calquera dos servizos publicos de
transporte regular de viaxeiros/as por estrada interurbanos de uso xeral da
competencia da Xunta de Galicia.

Sen prexuizo da posibilidade de utilizacion da TMG para o pagamento dun
maior numero de viaxes, ou de viaxes doutra natureza, a tarifa +65 dara
dereito ao reintegro do 100% do importe abonado polos servizos aos que lle
resulta de aplicacion, ata un maximo de 60 viaxes mensuais. Igualmente, no
suposto de pagamento conxunto de varias viaxes con cargo a tarxeta TMG,
multicancelacion ou venda multiple, s6 xerara dereito a primeira das viaxes
abonadas, considerando que é a que corresponde & persoa usuaria
destinataria desta tarifa.

No caso de persoas destinatarias desta tarifa que sexan titulares de mais
dunha tarxeta TMG, a bonificacidon sera aplicable unicamente as viaxes
pagadas coa ultima das ditas tarxetas adquiridas pola persoa interesada.

2. A administracion procesara en periodos quincenais as viaxes pagadas coa
TMG por persoas maiores de 65 anos, para a fin de calcular os datos dos
reintegros que deben operar respecto de cada tarxeta. Coa finalidade de
facilitar a recepcion da totalidade das transaccidns realizadas nos medios de
transporte, o dito calculo realizarase a partir do décimo dia natural posterior
ao peche do correspondente periodo quincenal, logo do cal, os dias 5 e 20 de
cada mes poranse a disposicion das persoas titulares destas tarxetas os
reintegros que lles correspondan para a sua aceptacion nos caixeiros da/s
entidade/s financeira/s colaboradora/s.

3. As persoas usuarias disporan dun prazo de dous meses para aceptar o
reintegro dende a data na que este se pon 3 sua disposicion, caducando o
dereito ao seu cobramento no caso de non o aceptar dentro do devandito
prazo.

As persoas titulares poderan consultar en calquera momento o estado dos
seus reintegros na paxina web: http://tmg.xunta.gal/consulta-tarxeta.

Artigo 5. Obrigas das persoas titulares da TMG

1. As tarxetas TMG en xeral e, de xeito especifico, aquelas que se obtefan
por persoas maiores de 65 anos e xeren o dereito a acceder & tarifa +65, son
de uso exclusivo da sua persoa titular, quen se responsabiliza da sua custodia
e correcto uso, estando obrigada a comunicar 4 entidade financeira na que
se expedira a sla perda ou deterioro para proceder a sua substitucion ou

anulacién. O uso dunha TMG por unha persoa distinta da sua titular sera
causa suficiente para a sua anulacion e, se é o caso, da perda do dereito &
aplicacion da tarifa +65.

2. No suposto de perda ou subtraccion da tarxeta, serd obriga da sua persoa
titular, ou da persoa que a represente, a comunicacion deste feito a entidade
financeira colaboradora que corresponda. Nos casos de perda ou
subtraccién, a entidade financeira procedera a baixa da tarxeta, co que non
resultard posible realizar operacions de recarga na mesma, logo do que
poderd solicitarse a expedicién dunha nova tarxeta TMG en substitucion
daquela.

No suposto de que por parte da Administracién se verifique a utilizacién da
tarxeta TMG por persoa diferente da sua titular, agds no suposto de previa
comunicacién da sua subtraccién ou perda, a aceptacion pola persoa titular
do reintegro correspondente a tarifa +65 dara lugar & perda do dereito &
obtencién da dita bonificacién e, por tanto, ao cese dos correspondentes
reintegros a favor da persoa titular.

3. Para os efectos de facilitar os labores de control realizados por parte das
empresas prestatarias dos servizos de transporte ou da Administracion, as
persoas titulares da tarxeta TMG deberan ir provistas durante a realizacion
da viaxe dun documento acreditativo da idade e identidade (DNI ou andlogo),
estando obrigadas a amosar os documentos acreditativos da identidade no
suposto de que sexan requiridas para tales efectos por parte do persoal da
empresa de transporte ou das persoas que realicen os labores de control por
parte da Administracion, ou en colaboracién coa Administracion.

A negativa a facilitar a dita documentacion acreditativa da identificacién ao
persoal da Administracion ou ao da empresa de transporte, ou a
imposibilidade de o facer, resultard equivalente en todo caso a un uso da
tarxeta TMG por persoa distinta da sua titular, incorrendo a persoa titular
da correspondente TMG en causa de perda do dereito a tarifa +65, agas que
previamente se solicitase a sla cancelacion na entidade financeira
colaboradora como consecuencia da sua perda ou subtraccién.

Artigo 6. Extincidn do dereito 4 tarifa +65

O dereito a acceder a tarifa +65 perderase polo falecemento da sua persoa
titular.

A tenza dunha tarxeta TMG por parte dunha persoa que, no momento da sua
obtencidn declarase unha data de nacemento que dea dereito a acceder a
tarifa +65, ou a aceptacion pola sla parte dos reintegros previstos nesta
orde, habilitard & Direccion Xeral de Mobilidade a realizar consultas aos
rexistros oficiais correspondentes, referentes & sua idade e vixencia, ou a
requirir, con suspensién dos procedementos de reintegro dos importe
correspondentes a esta tarifa, 4 persoa interesada a achega da
documentacién xustificativa da dita idade e da vixencia das circunstancias
que dan dereito & aplicacion desta tarifa.

Co falecemento da persoa titular da tarxeta TMG a que lle resultase de
aplicaciéon a tarifa +65 cesard o pagamento das correspondentes
bonificacions, decaendo o dereito ao cobramento de calquera reintegro
relacionado con esta tarifa.

Disposicién adicional primeira. Disposicidons complementarias aplicables &
tarifa +65

No non regulado de forma expresa nesta Orde, e en canto non se establezan
por parte da direccion xeral competente en materia de transporte regras
especificas aplicables ao sistema de transporte, resultaran de aplicacién &
tarifa +65 as regras xerais de aplicaciéon ao Plan de Transporte Publico de
Galicia e a Tarxeta da Mobilidade de Galicia (TMG).

Disposicién adicional segunda. Aplicacion da tarifa +65 nun sistema
integrado de transportes

A persoa titular da direccion xeral competente en materia de transportes
poderd acordar a aplicacion da tarifa +65, ou o cese da sua aplicacién, a
outros servizos de transporte publico interurbano diferentes dos servizos
publicos previstos no artigo 2 desta Orde, que se desenvolvan como parte
do sistema integrado de transportes de Galicia.

Inicialmente, entenderase aplicable esta tarifa aos servizos de transporte
publico regular de viaxeiros/as de uso xeral en augas interiores de Galicia
integrados na drea de transporte metropolitano (ATM) de Vigo e aos
servizos ferroviarios integrados na ATM de Ferrol, sen que esta
consideracion supofia limitacién & posibilidade de acordar o cese da sua
aplicacidn prevista na alifia anterior.

Disposicidn adicional terceira. Innovacion tecnoldxica

Mediante resolucion da direccién xeral competente en materia de
transportes podera acordarse a habilitacion doutros medios tecnoléxicos
equivalentes que complementen ou, incluso, substituan a tarxeta TMG como
medio tecnoldxico habilitado para a aplicacion da tarifa +65; nese caso, a
disposicién pola que se acorde a habilitacion deses outros modos
incorporard as condicidons de acceso e utilizacion que lles resulten de
aplicacion.

Igualmente, a dita direccidn xeral podera acordar canles adicionais ou que
substitian as previstas nesta Orde para a distribucién e xestidns
relacionadas coa Tarxeta +65, ou medios tecnoldéxicos que a complementen
ou substitian, se é o caso; e, igualmente, podera establecer requisitos
adicionais de aplicacién da tarifa +65, incluida a identificacion da persoa
titular dela ante persoal da Administracion ou de entidades colaboradoras
desta, ou a aceptacién por esta de requisitos adicionais que se establezan
para a sua utilizacion.

Disposicién transitoria. Aplicabilidade da tarifa +65

A tarifa +65 sera de aplicacién a partir do 1 de xaneiro de 2024 ou, de ser
posterior, dende a entrada en vigor da presente Orde, mantendo a sua
vixencia ata o 31 de decembro de 2024, prazo que podera ser ampliado por
resolucion da persoa titular da direccidon xeral competente en materia de
transportes, logo da tramitacion administrativa e contable pertinentes.

Disposicién derradeira primeira. Desenvolvemento e modificacion

Habilitase a persoa titular da direccidon xeral competente en materia de
transportes para ditar os actos de execucion e interpretacion que resulten
oportunos en aplicacién desta orde.

Igualmente, logo da tramitacion administrativa e contable pertinentes, por
resolucion da persoa titular da direccidon xeral competente en materia de
transportes poderanse modificar o volume de utilizacién dos servizos de
transporte aplicables na tarifa +65 que establece esta orde, ou o abano de
idade requirido para acceder 4 dita tarifa.

Disposicidn derradeira segunda. Entrada en vigor

A presente Orde entrara en vigor o dia seguinte ao da sua publicacién no
Diario Oficial de Galicia.

Consonte co que establece a Orde da Conselleria de Economia e Facenda do
11 de febreiro de 1998, pola que se regula a tramitacién anticipada de
expedientes de gasto, modificada polas Ordes do 27 de novembro de 2000 e
do 25 de outubro de 2001, a presente orde tramitase como expediente
anticipado de gasto, polo que o gasto que se proxecta queda condicionado a
existencia de crédito adecuado e suficiente nos orzamentos xerais da
Comunidade Autonoma de Galicia para o ano 2024.

Santiago de Compostela,

A conselleira de Infraestruturas e Mobilidade

Ethel Maria Vazquez Mourelle

